Nafarroako Parlamentuko Mahaiak, 2014ko apirilaren 14an egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea Manu Ayerdi Olaizola jaunak aurkeztutako galdera, Sustapen Ministerioak aurreikusten duen trenbide-plangintzari buruzkoa.

2. Nafarroako Parlamentuko Aldizkari Ofizialean argitara dadin agintzea.

3. Nafarroako Gobernuari igortzea, Legebiltzarreko Erregelamenduko 194. artikuluak agindutakoari jarraikiz, idatzizko erantzuna bidal dezan.

Iruñean, 2014ko apirilaren 14an

Lehendakaria: Alberto Catalán Higueras

GALDERAREN TESTUA

Atxiki gabeko foru parlamentari Manu Ayerdi Olaizolak, Legebiltzarreko Erregelamenduan ezarritakoaren babesean, ondoko galdera egin du, Sustapen Departamentuak idatziz erantzuteko:

Sustapen Ministerioaren eta Adif-en 2013ko apirilaren 1eko “Abiadura handiko korridoreen garapen-eredu berria” izeneko agirian adierazten da Zaragoza-Castejón, Iruña-Gasteiz korridorearen barruan, Iruña-Euskadi tartean, hasiera batean planifikatutako jarduketarako aurreikusitako inbertsioa 1.936 milioi eurokoa zela, eta ehuneko ehun zegoela artean lizitatu gabe. (ikus 53. orrialdea)

Proposamen berri bat ere egiten zen tarte horretarako eta 2018ari begira, hitzez hitz honako hau zioena: “Iruña eta Altsasu bitartean UIC zabalera estandarrera aldatzea eta hirugarren erraila paratzea Altsasutik Gasteizerainoko egungo trenbidean”. (Ikus 54. orrialdea)

55. orrialdea, ordea, mapa batean adierazten da Iruñeko Arrizabalagako sarbidetik Altsasuraino UIC bide bakarra egitearen aldeko apustua egiten dela, Zaragozatik Castejónera bitarteko tartean ez bezala, horretan hirugarren trafiko-errail mistoko trenbide bikoitza ageri batia.

Agiri horrek eragindako zalantzak ikusita, hauxe jakin nahi dut:

• Sustapen Ministerioaren trenbide-plangintza indarduneko azken agiriaren arabera, zein da aipatu korridore horretarako proposamena? Tratamendu ezberdina ematen al zaie Iruña-Altsasu tarteari eta Altsasu-Gasteiz tarteari, 2013ko apirilaren 1eko agiri horretan adierazten den moduan? Eta Altsasu-Donostia tarteari? Indarrean dirau 2018ko epe-mugak?

• Gobernuak zer jarrera du plangintza horri dagokionez?

